
Nd. 370. Nefndarálit

um frumvarp til laga um ábyrgðarfjelög.

Frá meiri hluta nefndarinnar.

Frumvarp þetta hefir stjórnin lagt fyrir þingið samkvæmt áskorun í 
þingsályktun, er samþykt var af neðri deild Alþingis 1912. Málið hef- 
irnú verið til meðferðar í efri deild, er gerði þá breytingu á stjórnarfrumvarp- 
inu, að fella það ákvæði úr 2. gr., að hún skyldi ekki ná til fjelaga, sem hafa 
rekið ábyrgðarstarfsemi hjer á landi i full 20 ár. Með afnámi þe£sa ákvæðis 
eru útilokuð nokkur þau fjelög, er hjer hafa starfað og kynt sig vel, t. d. Den 
Kjöbenhavnske Sö- Assurance-Forening, De private Assurandörer o. fl., með 
þvi að þau eru ekki stofnuð sem hlutaíjelög eða fjelög með gagnkvæmri á- 
byrgð, svo sem gert er að skilyrði i 1. gr. frumvarpsins. Þetta telur nefndin 
miður farið, og vill bæta úr þvi með þvi, að rýmka ákvæði 1. gr. þannig, að 
ekkert það fjeiag, er hjer hefir rekið ábyrgðarstarfsemi i full 2 ár, þá er lögin 
öðlast gildi, sje svift þeim rjetti, fyrir þá eina sök, að það er hvorki hlutafje- 
lag nje fjelag með gagnkvæmri ábyrgð.

í 2. gr. frumvarpsins er öllum ábyrgðarfjelögum gert að skyldu, að 
setja þá trygging fyrir greiðslu ábyrgða, sem stjórnarráðinu þykir nægja og á 
þann hátt, er það telur tryggilegt. Um þetta atriði hefir nefndin ekki orðið á 
eitt mál sátt. Meiri hlutinn litur svo á, að þetta ákvæði sje helst til ónákvæmt



cg geti gefið tilefni til misrjettis milli einstakra fjelaga, og ef til vill orðið orsök 
til þess, að iðgjöld fyrir ábyrgðir verði hækkuð, eða jafnvel valdið þvi, að fje- 
lög, sem annars kynnu að auka hjer samkepni landsmönnum til hagsmuna, 
hættu að starfa eða byrjuðu ekki slíka starfsemi, og gæti það einnig óbeinlínis 
bakað vátryggjendum aukin útgjöld. Þetta ákvæði um tryggingu af hendi Qe- 
laganna getur heldur ekki talist svo bráðnauðsynlegt, að gerlegt sje sakir þess 
að eiga það á hættu, að vátryggjendum alment yrðu settir lakari kostir en ella, 
eða þeim yrði gert örðugra fyrir að fá eignir sinar tryggðar. Er það því til- 
laga meiri hlutans, að tjeð ákvæði sje felt úr frumvarpinu.

Þá eru í 3. gr. frumvarpsins sett skilyrði fyrir stofnun nj’rra innlendra 
ábyrgðarijelaga. Að þvi er snertir eitt af þeim skilyrðum, um að hverju slíku 
fjelagi sje skylt að endurtryggja, að minsta kosti að helmingi, skuldbindingar 
sínar í erlendum fjelögum, verður nefndin að telja varhugavert að binda þetta 
föstum skörðum, meðan ekki hefir verið rannsakað til hlítar, með hverjum 
kjörum auðið mundi^að útvega slikar endurtryggingar, er gæti verið mismun- 
andi eftir þvi, hvers konar ábyrgðir er um að ræða. Að öðru leyti er það á- 
lit nefndarinnar, að efni greinarinnar sje i eðli sínu svo vandasamt og um- 
fangsmikið, að um það þurfi itarlegri ákvæði en hægt er að setja i einni stuttri 
lagagrein. Nefndin leggur þvi til, að greinin sje feld úr frumvarpinu, en efn- 
ið geymt sjerstakri lagasetning, er ekki þykir bráð nauðsyn á að þessu sinni. 
Sömuleiðis ræður nefndin til að fella aftan af 4. gr, fyrirmæli um eftirlit með 
orðalagi ábyrgðarskirteiua.

Auk þessa hefir nefndin orðið ásátt um nokkrar orðabreytingar, sem 
grem mun gerð fyrir í framsögu málsins. Meiri hlutinn ræður því háttvirtri 
deild til að samþykkja frumvarpið með þessum.

BREYTINGUM:

1. Við 1. gr. Upphaf greinarinnar orðist svo:
Auk hinnar dönskn lifsábyrgðarstofnunar o. s. frv.

2. — 1. — Á eftir: »gagnkvæmri ábyrgð« (í 4. línu) bætist inn: eða fje- 
lög sem rekið hafa ábyrgðarstarfsemi hjer á landi í full 2 
ár, er lög þessi öðlast gildi.

3. — 1. — Fyrir orðin: »er fullnægja« (í sömu linu) komi: enda full- 
nægi þau öll.

4. -— 2. - Á eftir: »aðalumboðsmann» (i 2. linu) komi: einn eða fleiri.
5. — 2. — Orðin: »setja þá trygging fyrir greiðslu ábyrgða, sem stjórn- 

arráðinu þykir nægja og á þann hátt, er það telur tryggilegt 
og« falli burt.

6. — 2. — Fyrir: »fjelagið« (i 5. línu) komi: það.
7. — 2. — Á eítir: »aðalumboðsmaður« (í 6. linu) komi: sá er i hlut á.
8. — 2. — í stað orðanna: »Þetta skal sjerstaklega tekið fram í ábyrgð- 

arskirteinunum« (í 8. linu) komi: Ábyrgðarskirteini skulu vera 
á islensku, og skal þar tekið iram, hvar varnarþing sje.

9. — 2. - Orðin: »11100 samþykki stjórnarráðsins« (í 9. linu) falli burt.
10. 2. — Á eftir: »ábyrgist« (i 10. línu) komi; gagnvart vátryggjendum.



Jón Ólafsson.

11. Við 2. — Aftan við seinni lið bætist: Tilkynna skal hann stjórnarráð- 
inu, hverjir sjeu undirumboðsmenn.

12. —
13. —

3. — Greinin falli burt.
4. — Orðin: »svo og öll ákvæði o. s. frv.« til enda greinarinnar 

falli burt.
14. — 5. — Orðin: »eða ef það sannast, að það hafi eigi ætíð fyrirliggj- 

andi tryggingarfje það, sem áskilið er« falli burt.

Alþingi 12. ágúst 1913.

Jóh. Jóhannesson, ólafur Briem,
formaður. skrifari og framsögum.

Tryggvi Bjarnason.


